
Jon Mintegiaga ‘Minde’ ibartarra, Madrilera joan aurretik. MIKEL IRAOLA

Jon Mintegiaga Herrira auziko inputatua

Espainiako Auzitegi Nazionalera joango da gaur ibartarra;

ITZEA URKIZU

Aurtengo Abesbatza Lehiaketako
kalitatea izugarrizkotzat jo dute adi-
tuek, krisiak ekarritako murrizketen
gainetik. Eta ez da gutxiagorako,
epaimahaiaren emaitzak ikusiz
gero: Stockholm-eko St Jacobs
abesbatzak irabaz zezakeen guztia
irabazi du, bost garaikur eskuratuz.
Gainera, %92,40ko bataz bestekoa
eskuratu du epaimahaiaren puntua-
zio osoa kontuan hartuta. Azken ur-
teotako abesbatza onenetarikoa da,
beraz, talde gaztea. 

Mikael Wedar-ek zuzendutako
abesbatza ikuslegoaren gustokoe-
na izan da, eta horrez gain, folklore-
an eta polifonian, nahiz euskaraz
abesturiko obraren sarian ere garai-
kurra eskuratu dute. Saririk potoloe-
na, ordea, Tolosako Abesbatza
Lehiaketako Sari Nagusia izan da
suediarrentzat: lehiaketako puntua-

zio gorena jaso zutela esan nahi du,
eta honekin batera, 2014ko martxo-
an Debrecen-en (Hungaria) ospatu-
ko den Europako Sari Nagusian, To-
losa ordezkatzeko txartela ere ira-
bazi dute. 

Suediarrekin batera, AEBetako
ECU Chamber SIngers eta Saarbrüc-
ken-eko (Alemania) Kammerchor
abesbatzak izan dira onenak. Aur-
ten berriro entzuteko aukera berres-
kuratuta, haurren sailean, berriz,
Prague Philharmonic Children’s
Choir-k jaso zuen lehen saria.  

1990eko hamarkada gogora

1991 eta 1993. urteetan Saint Ja-
cobs abesbatza garaile suertatu zen
Tolosan, eta askoren ustetan, seku-
la lehiaketan parte hartu duen
abesbatzarik onenetakoa da. 

Mikael Wedar zuzendaria tartean
zen orduan, abeslari gisa, azaldu
duenez: «Hogei urte nituen orduan,

Suediarren magiak liluratuta

Irabaz zezaketen guztia irabazi dute, eta
Tolosa ordezkatuko dute Debrecen-eko
(Hungaria) Europako Sari Nagusian

oso gaztea nintzen». Aurten, ordea,
20 eta 29 urte arteko gazteak zu-
zenduz iritsi da Tolosara. Lehiaketa
ondo prestatu zuten arren, bost sari
irabazita, ezin sinetsirik zebilen,
oraindik, amaiera ekitaldiaren on-
doren. Modu honetara, gainontzeko
abesbatzen kalitatea nabarmendu
du Wedar-ek: «Bagenekien gurekin
lehian arituko zirenak oso ondo
prestatuta etorriko zirela, eta halaxe
izan da. Guretzat sekulakoa da hau,
munduko lehiaketarik garrantzi-
tsuena baita Tolosakoa».

Stockholm-eko katedralak St. Ja-
cobs izenpean hainbat talde ditu,

Mikael Wedar-ek ezin izan zuen poza ezkutatu, eta umorez jantzi zuen amaiera ekitaldia. ITZEA URKIZU

Iritzia

TOLOSA, TOPAGUNE,
HUTSUNE BATZUREKIN

Beste behin, Tolosak berritu du, ur-
tetan irabazitako abesbatzen hiria-
ren titulua. Europa, Amerika eta
Asiatik etorritako ospe eta maila
handienetako taldeek bisitatu gai-
tuzte, eta beren kantu zirraragarrie-
nak oparitu dizkigute. Tolosak esfor-
tzua eskertu die, eta trukean, anto-
lakuntza txukun baino txukunagoa,
zaindua eta maitasunez beterikoa,
eskaini die. Boluntario pila bat aritu
da elkarlanean, makrojaialdi hau

egin ahal izateko. Hemendik nire
txalorik beroena, guztientzat. 

Ez da kasualitatea, aurten etorri-
tako koruen artean, asko, aurreko
urteetan ere etorritakoak izatea. To-
losak asko ematen die, eta denek
bueltatu nahi izaten dute: esperien-
tzia aberasgarria izaten da. 

Abesbatza guztiak euskaraz aritu
dira, gure hizkuntza eta kultura eza-
gutuz, eta gure musika zabalduz.
Pasaporte ederragorik ez dago gure
euskararentzat. Aurten, haur abes-
batzen lehiaketa berreskuratu dute
(luxuzko saioa, alajaina), baina ezin
izan da ganberako taldeen saila
egin: ekonomiak dixit. Saio gutxia-
go, baina kalitate handikoak. 

Nazioarteko epaimahai batek au-
keratu ditu onenak. publikoaren sa-
riarekin bat eginez, (bravisimo!) hori
da sintonia! Duela 20 urte sari guz-
tiak irabazi zituenak, aurten, berriro,
lehenengo sariak eraman ditu. Tal-
de zoragarria! 

Detaile bat: Alemaniatik, hango

talde onenetariko bat urtero etor-
tzen zaigu, bertako erakundeen la-
guntzari esker. Hemen, ordea, era-
kundeak atzera pausoak emanez…
Aurten Kutxak, beste urteetan la-
guntzaile pribatu handiena izanik,
ez du hankatxoa ere erakutsi…Lo-
tsagarria!  

Publikoa, ordea, beti fidel. Euskal
Herriko eta Espainiako bazter guz-
tietatik etorritako ikus-entzuleek
saioak bete egin dituzte. Mila esker!

Suediako zuzendaria, bere talde-
arekin, agertokian publikoaren kan-
tua jasotzen; Agur jaunak, alegia.
Hunkituta zegoen, «Zein ondo abes-
ten duten!», esaten zidan. «Noski,
publiko hau oso berezia baita», esa-
ten nion nik. Publikoak ematen dio,
lehiaketari, bizirauteko arrazoia. Es-
kerrik asko. 

Tamalez, aurten Iñakik, Joxeluk,
eta duela egun batzuk Miguelek,
utzi egin gaituzte. Ziur naiz, nonbai-
tetik haien irrifar onenetako bat bi-
dali digutela egun hauetan.

Ikus-entzuleen saria. St. Jacobs
gazte abesbatza (Suedia). 
Euskal abesti baten interpretazio

onena. St. Jacobs gazte abesbatza
(Suedia). 
Haur abesbatzak

1. Prague Philharmonic Children’s
Choir (Txekiar Errepublika). 
2. Vesnianka (Errusia).
3. Cor Vivaldi (Herrialde Katalanak).
Polifonia

1. St. Jacobs gazte abesbatza (Sue-
dia). 
2. Kammerchor Saarbrücken (Ale-
mania).
3. ECU Chamber Singers (AEB).
Folklorea

1. St. Jacobs gazte abesbatza (Sue-
dia). 
2. ECU Chamber Singers (AEB).
3. Kammerchor Saarbrücken (Ale-
mania).
Tolosako Sari Nagusia eta Euro-

pako Sari Nagurirako txartela. St.
Jacobs gazte abesbatza (Suedia). 

Emaitzak

eta 2007an hartu zuen, Wedar-ek,
gazte hauek zuzentzeko proposa-
mena, bere zuzendaria zen Gary
Graden-en eskutik. Kalitatezko
emanaldiak eskaini dituzte lehiake-
tak iraun duen hiru egunetan, eta
musikalitatearekin batera, entzule-
ak hunkitzeko gaitasuna izan dute.
Honekin batera, euskaraz hobekien
abestu dutenak izan dira, eta zen-
bait hitz ere ikasi dituzte egonal-
dian, amaiera ekitaldian «Gora!» eta
«Bost!» oihukatzen aritu baitziren,
garaipenari erreferentzia eginez.

Suediako abesbatza askoren kali-
tate gorenaz galdetuta, Wedar-ek

hizkuntzarekin lotu du lorpena:
«Gure hizkuntzak hamar bokaletik
gora ditugu, eta hainbat modutara
ahoskatzen ditugu, kokalekuaren
arabera. Horrek musikalitatea ema-
ten dio suediarrari, eta abesterako-
an ahotsa kolokatzeko erraztasu-
nak ere bai. Beraz, horregatik izan li-
tekela uste dut». 

St. Jacobs abesbatza gaztearen
zuzendariak, azkenik, Tolosako
Abesbatza Lehiaketaren antolakun-
tza goraipatu nahi izan du, kalitatea-
rekin batera: «Oso ondo portatu dira
gurekin, eta antolakuntza ere pare-
gabea izan da». 

DAVID AZURZA
ABESBATZA ZUZENDARIA



Jon Mintegiaga ‘Minde’ • Herrira-ren aurkako operazioan inputatua

«Herrira-ren aurka joan diren unea, 
kasualitatea ez dela uste dut»

Jon Mintegiaga ibartarra Espainiako Auzitegi
Nazionalera joango da gaur, 10:00etan,
epailearen aurrean deklaratzera inputatu gisa,
Herrira-ren aurkako operazioaren barruan

ASIER IMAZ  IBARRA

Baldintza gabeko askatasuna, epai-
ketaren zain bermepean edo ber-
merik gabe aske, edo espetxera-
tzea. Horiek dira Jon Mintegiagaren
(Ibarra, 1979) aukerak Espainiako
Auzitegi Nazionalean. Herrira-ren
aurkako operazioan inputatutako
beste kideekin zer gertatu den ikusi-
ta, arratsaldean Ibarran beharko
luke Minde-k, epaiketaren zain. 

Ibartarra, ordea, ez da bakarrik jo-
ango Madrilera, eskualdeko eragile
desberdinetako hainbat ordezkarik
berarekin egingo dute bidaia, elkar-
tasuna azaltzearekin batera, epai-
keta bera salatzeko. 
Herrira-ren aurkako operazioa

egin zutenean, Hernanin zeunden,

atxilotuak izan zirenekin batera. 

Herrira-ren bulegoan bilkura egiten
ari ginen dozena bat lagun. Artean
ez genekien zer gertatuko zen
197/2006 doktrinarekin, eta baliz-
ko ebazpen horren inguruko ebaz-
pen mota desberdinak prestatzen
ari ginen.  
Eta bat-batean, txirrina. 

Atea ireki orduko Guardia Zibila
arrapaladan sartu zen, metrailetak
eskuetan eta argi gorriarekin apun-
tatzen. Segidan heldu ziren bilduta
ginen bulegora, oihuka, guztiok pa-
retaren aurka jartzeko esanaz.  
Zer etorri zitzaizun burura une har-

tan?

Bere garaian ere atxilotua izan nin-
tzen, eta iraganeko mamu haiek
etorri zitzaizkidan burura. 
Hormaren aurka, eta Guardia Zibi-

la atzean. 

Herrira erakunde terroristatzat jo-
tzen zutela esan ziguten, eta hamar
lagun atxilotzeko agindua zutela.
Banaka identifikatu gintuzten, eta bi
libre gelditu ginen, tartean ni. Hori
bai, gure jabetza guztiak arakatu zi-
tuzten, eta nire kasuan, telefono
mugikorra eurek eraman zuten, iru-
ditu zitzaizkien beste ‘froga’ batzue-
kin. 
Zer esan zizuten ondoren? 

Libre gelditzen nintzela, baina bihar-
ko egunean, frogak baldin bazeu-
den, inputatua izango nintzela.  
Eta abokatu bidez enteratu zinen.  

Gainontzeko kide guztiak aske gera-

tu eta zortzi egunetara, abokatuak
jakinarazi zidan. 
Zein testuingurutan kokatzen

duzu Herrira-ren aurkako opera-

zioa?

Uste dut momentua bera ez dela
izan kasualitatea. 
Zergatik?

Preso eta iheslarien inguruan gauza
asko argitzekoak direlako hilabete
hauetan. Batetik, aipatu doktrina-
ren ebazpena oraindik emateko ze-
goen, eta bagenekien oso garrantzi-
tsua izango zela bai Espainiako es-
tatuarentzat eta baita Euskal
Herriarentzat ere. Bestetik, Euskal
Preso Politikoen Kolektiboak esana
zuen hausnarketa egiten ari zirela,
eta gutxi gorabehera garai hauetan
plazaratuko zuela horren berri. 
Gatazkaren konponbidean nazio-

arteko eragileen gomendioak ja-

rraituz, ezta?

Hori da. Gomendio batzuk egin zi-
tuzten, eta tartean euskal preso eta
iheslariei zuzendu zitzaizkien. Ko-
lektiboak aintzat hartuko zituela
esan zuen, eta hausnarketa horren
fruituen zain ginen hilabete haue-
tan. Eta azkenik, iheslari politikoen
kolektiboa sartu behar da testuingu-
ru horretan. 

Ekainaren 15ean egin zuten age-

rraldia Miarritzen. 

Ondorioak ekarri dituen ekitaldi po-
litikoa izan zen, tartean, nire herriki-
dea den Jokin Aranalderen atxiloke-
ta eta ondoren gertatu den guztia.
Horrez gain, euskal iheslariak urrats
gehiago ematekoak ziren ondoren-
go hilabete hauetan. 
Eta hor iritsi da Herrira-ren aurka-

ko operazioa.  

Nire ustez momentua eteten eta blo-
keatzen saiatu dira, eta gero, umil-
tasunez, baina onartu behar da He-
rrira bera ere helburu bilakatu dela
egin duen lanagatik. 
Zer esan nahi duzu horrekin? 

Herrira-k modu malgu baten jendar-
teko sektore zabaletara iristea lortu
du; preso eta iheslarien eskubideen
aldeko lan hori, sektore desberdine-
tan zabaldu denean, estatua nola-
bait presionaturik sentitu da. 
Operazioak sortu duen ezustekoa

ere sektore horietara iritsi dela

esan daiteke, erreakzioak ikusiz

gero.  

Herrira-k freskotasun berri bat eka-
rri dio herri honi; presoen eta ihesla-
rien eskubideen alde lan egiteko
modu jakin bat, eta erabat publikoa.
Harremanak ugariak izan dira. Adi-
bidez, alderdi politiko guztiekin bil-
du da, eta guztiekin da guztiekin, Al-
derdi Popularra eta PSE-EE barne.
Operazioaren ondoren izan den
erantzuna, nire ustez, gardentasun,
zabaltze eta publikotasun horren
isla izan da.  
Hain justu, kalean Herrira-rekiko

elkartasun hori irudikatzen ari zen

unean, zu Intxaurrondon zinen.

Espainiako Auzitegi Nazionalera
joan aurretik polizia deklarazioa
egin behar nuela esan zidaten, eta
horretara joan nintzen abokatuare-
kin Intxaurrondora. Guardia Zibilak
eskubideak irakurri zizkidan, tarte-
an ez erantzutearena, eta nik horri
eutsi nion. Ondorioz, tramitea segi-
dan bukatu zen. 
Tramite bat izan zela diozu, baina

euskaldun bat Intxaurrondon... 

Orain dela 11 urte atxilotu nindute-
nean Salvetik pasa nintzen. Ez dauz-
kat oso oroitzapen onak. Oraingo
honetan Intxaurrondotik pasa beha-
rra tokatu zait, baina pertsona libre
bezala: abokatuarekin, komunika-
turik eta atxiloaldirik gabe. Intxau-
rrondok badauka bere ibilbidea he-
rri honetan, eta hain justu, deklara-
tzera joan behar izan nuen egun

horietan Joxi eta Joxean tolosarren
desagertzearen eta erailketaren 30.
urteurrena zen, eta oroitzapen guzti
horiek pasa zitzaizkidan burutik,
noski.  
Gaur joango zara Madrilera, baina

ez zoaz bakarrik. 

Aurrez atxilotu zituzten 18 kideak
batera pasa ziren epailearen aurre-
tik, eta babes handia jaso zuten;
jende ugari gerturatu zen Espainia-
ko Auzitegi Nazionalera elkartasuna
azaltzera. Nire kasuan, bakarrik joa-
tea egokitu zait. Ate desberdinak jo
ditugu babes horren bila, eta eragile
desberdinen erantzuna oso ona
izan da. Autobus bat aterako dugu,

eta auzitegian nagoen bitartean, eu-
rak kanpoan egongo dira, nolabait
niri elkartasuna azaltzen. Baina ho-
rrekin batera, preso eta iheslarien
alde Herrira-k egin duen lanak gizar-
tean babesa duela erakutsiko dute.  
Epaileak zer erabaki lezake? 

Besteen egoera berdintsuan gera
naiteke. Espetxera joateak nahiko
zaila dirudi, baina normalena inpu-
taturik jarraitzea da. Kargurik gabe
libre gelditzeko aukera ere hor dago,
baina itxura guztien arabera, epai-
ketaren zain geldituko naiz beste ki-
deen moduan. Kalean, libre, baina
baldintza batzuekin. 
Duela 11 urte bezala, berriro ere

Espainiako Auzitegi Nazionala. Bi-

ribilgune bat dirudi honek. 

Bai, berriro ere Auzitegi Nazionala,
baina oraingoan garai hauetan.
Hain justu, hori azpimarratu nahiko
nuke. Azken 2-3 urte hauetan ga-
raiak nahikoa aldatu dira. Eragile
desberdinek urrats asko eman di-
tuzte gatazka konpontze aldera, eta
testuinguru horretan, gertatu den
guztiak ez zirudien gertatzerik zue-
nik.

Maila pertsonalean, berriro ere
lehengokoa, hori bai, orain pixka bat
zahartxoago harrapatu nau; bizitza
ere beste modu batera antolatuta
dudanean. Ni ere haur txiki batekin
nago, eta alde horretatik, eragina
ere handiagoa da. 

Jon Mintegiaga ‘Minde’. MIKEL IRAOLA

Guardia Zibila
segidan heldu zen

bilduta ginen 
bulegora, oihuka»

Berriro ere 
lehengokoa, baina

pixka bat 
zahartxoago»

Ibarraldea

IÑIGO TERRADILLOS

Martxoan hasitako obrak iritsi dira
amaierara, eta Berazubi estadio be-
rritua erabilgarri dago, herritar oro-
rentzat. Hain zuzen ere, iragan oste-
gunean inauguratu zuten, eta atzo
zabaldu zituen ateak bazkideek era-
bil dezaten. Obra hauekin lehen fa-
sea bukatutzat eman dute, eta
proiektua bere osotasunean amai-
tzeko beste hiru fase geratuko lirate-
ke.

Lehen faseko obrek 1.011.000
euroko kostua izan dute, eta udalak
finantzatu du osotasunean. Erabe-

rritze lanekin lortu nahi izan den hel-
buruetako bat, «auzoaren eta kirol
ekipamenduen arteko harmonia
sortzea» izan da eta horretarako, es-
tadiuma inguratzen zuen pareteta-
ko bat kendu eta ibaiaren aldame-
neko pasabidea berritu dira. Bestal-
de, lehen fase honi esker, oso
egoera kaskarrean zeuden, eta
ezinbesteko eraberritze beharra zu-
ten guneak berritu dituzte, hau da,
tribuna, aldagelak eta gimnasioa.
Horrez gain, padeleko bi pista zein
areto berri bat gehitu zaizkio.

Ibai Iriarte Tolosako alkateak na-
barmendu duenez, proiektu honen

Berazubi estadio eraberrituak zabalik
ditu ateak; Usabalgo bazkideek erabil
dezakete, euren eskaintza handituz

bitartez, herriko kirol baliabideen
eta aktibitateen eskaintza handi-
tzen da, baita tolosarrek kirola egite-
ko aukerak ere. «Era berean, Tolosa
CF-n dabiltzan haur eta gazteek kiro-
la egiteko egun dituzten baldintzak
nabarmen hobetzen dira. Kirola ez
da soilik ariketa fisikoa, kirolak per-
tsonak hezten ditu, horregatik da
garrantzitsua», 

Proiektua aurrera eramateko
ezinbestekotzat jo dute, Tolosa CFk,
Muñoa Fundazioak eta Tolosako
Udalak sinatutako hitzarmena.
«Akordioari esker Tolosako Udalak,
eta era berean tolosarrok, ondoren-
go 50 urteetan eremua erabiltzeko
eskubidea izango dugu», adierazi
dute udaletik. Hori dela eta, bereziki
eskerrak eman dizkiote Muñoa Fun-

dazioari «bere eskuzabaltasunaren-
gatik».

Udalak inbertsioa bere osotasu-
nean finantzatu du, eta azpiegiturak
mantentzeko kostuak erabiltzaileen
gain geratuko dira. Horrela, 2014tik
aurrera, 18 urtetik gorako bazkide
guztiek hilean euro bat gehiago or-
daindu beharko dute.  

Bestalde, proiektu osoaren aurre-
kontua 2.869.000 eurokoa da, eta
udaletik esan dutenez, une hone-
tan, bigarren fasea aurrera eraman
ahal izateko finantziazio bideak
adostu nahian dabil, Gipuzkoako
Foru Aldundiarekin zein Eusko Jaur-
laritzarekin. Geratzen diren lanen
artean, frontoia, tenis zelaia, bule-
goak nahiz tabernaren eraberritzea
sartuko lirateke, besteak beste.

Usabal kiroldegiaren osagarri

Berazubi berritua Usabal kiroldegia-
ren osagarri izango da. Egun, kirol-
degiko bazkide direnek hemendik
aurrera Berazubiko ekipamenduak
ere erabili ahal izango dituzte. Hala,
Berazubin atzotik zabalik dauden
gimnasioa, bi padeleko pista eta
erabilera anitzeko aretoa Usabalgo
bazkideen esku geratuko dira. Gai-
nera, orain arte Berazubik zuen ga-
bezietako bat bete da, instalazio es-
talirik ez izatearena.

Asier Martin Usabal kiroldegia eta

Berazubi berritua,
zabalik

Tolosa

Egoera kaxkarrean zegoen tribuna eraberriturik dago. I. T.

Gimnasioa dagoeneko hasi dira bazkideak erabiltzen. I.T. Padeleko bi pistaz ere gozatu ahalko dute orain Usabalgo bazkideek, Berazubin. I.T.

aurrerantzean Berazubi estadioa
kudeatzen dituen Kirolzer-eko ardu-
radunak azaldutakoaren arabera,
Berazubi «eskaintza osatzera da-
tor», eta bertan mugimendua sor-
tzea da orain helburua. Usabalen
egun ez dauden zerbitzuak eskaini
nahi dituzte bertan: «kirolariei begi-
rako zerbitzuak eman nahi ditugu,
entrenamendu pertsonalizatuak,
esaterako; padel eskola eta txapel-
ketak, eta aurrera begira tenisekoa
ere bai».

Martinen arabera, Berazubi gehi-
tzearekin «Gipuzkoa osoan aurkitu
ez daitekeen kirol zerbitzu eta es-
kaintza du Tolosaldeak. «Kanpotik
etortzen den jendea harrituta gera-
tzen da kiroldegiaren ezaugarriak
gertutik ikustean», dio. Egunero
1.000 erabiltzaile ditu Usabalek,
eta orotara, 9.800 bazkide ditu.

AURREKONTUA

Lehen fasea. 1.011.000 euroko
kostua izan dute lanek.
Proiektua. 2.869.000 euroko au-
rrekontua du proiektu osoak. 

OBRAK

Lehen fasea. Estadiuma ingura-
tzen zuen paretetako bat kendu
dute, eta ibaiaren aldameneko pa-
sabidea berritu. Tribuna, aldagelak
eta gimnasioa berritu dituzte, eta
padeleko bi pista zein areto berri
bat gehitu.
Bigarren fasea. Pilotalekua eta te-
nis zelaia berrituko dira, eta atletis-
mo pistaren zati bat estali.
Hirugarren fasea. Bulegoak eta ta-
berna eraberrituko dituzte.
Laugarren fasea. Urbanizazio la-
nak bere osotasunean bukatuko di-
tuzte.

Datuak

Inaugurazio ekitaldian Tolosako Udaleko zinegotzi guztiak izan ziren, Tolosa CFko kideekin batera. I.T.

IÑIGO TERRADILLOS

Martxoan hasitako obrak iritsi dira
amaierara, eta Berazubi estadio be-
rritua erabilgarri dago, herritar oro-
rentzat. Hain zuzen ere, iragan oste-
gunean inauguratu zuten, eta atzo
zabaldu zituen ateak bazkideek era-
bil dezaten. Obra hauekin lehen fa-
sea bukatutzat eman dute, eta
proiektua bere osotasunean amai-
tzeko beste hiru fase geratuko lirate-
ke.

Lehen faseko obrek 1.011.000
euroko kostua izan dute, eta udalak
finantzatu du osotasunean. Erabe-

rritze lanekin lortu nahi izan den hel-
buruetako bat, «auzoaren eta kirol
ekipamenduen arteko harmonia
sortzea» izan da eta horretarako, es-
tadiuma inguratzen zuen pareteta-
ko bat kendu eta ibaiaren aldame-
neko pasabidea berritu dira. Bestal-
de, lehen fase honi esker, oso
egoera kaskarrean zeuden, eta
ezinbesteko eraberritze beharra zu-
ten guneak berritu dituzte, hau da,
tribuna, aldagelak eta gimnasioa.
Horrez gain, padeleko bi pista zein
areto berri bat gehitu zaizkio.

Ibai Iriarte Tolosako alkateak na-
barmendu duenez, proiektu honen

Berazubi estadio eraberrituak zabalik
ditu ateak; Usabalgo bazkideek erabil
dezakete, euren eskaintza handituz

bitartez, herriko kirol baliabideen
eta aktibitateen eskaintza handi-
tzen da, baita tolosarrek kirola egite-
ko aukerak ere. «Era berean, Tolosa
CF-n dabiltzan haur eta gazteek kiro-
la egiteko egun dituzten baldintzak
nabarmen hobetzen dira. Kirola ez
da soilik ariketa fisikoa, kirolak per-
tsonak hezten ditu, horregatik da
garrantzitsua», 

Proiektua aurrera eramateko
ezinbestekotzat jo dute, Tolosa CFk,
Muñoa Fundazioak eta Tolosako
Udalak sinatutako hitzarmena.
«Akordioari esker Tolosako Udalak,
eta era berean tolosarrok, ondoren-
go 50 urteetan eremua erabiltzeko
eskubidea izango dugu», adierazi
dute udaletik. Hori dela eta, bereziki
eskerrak eman dizkiote Muñoa Fun-

dazioari «bere eskuzabaltasunaren-
gatik».

Udalak inbertsioa bere osotasu-
nean finantzatu du, eta azpiegiturak
mantentzeko kostuak erabiltzaileen
gain geratuko dira. Horrela, 2014tik
aurrera, 18 urtetik gorako bazkide
guztiek hilean euro bat gehiago or-
daindu beharko dute.  

Bestalde, proiektu osoaren aurre-
kontua 2.869.000 eurokoa da, eta
udaletik esan dutenez, une hone-
tan, bigarren fasea aurrera eraman
ahal izateko finantziazio bideak
adostu nahian dabil, Gipuzkoako
Foru Aldundiarekin zein Eusko Jaur-
laritzarekin. Geratzen diren lanen
artean, frontoia, tenis zelaia, bule-
goak nahiz tabernaren eraberritzea
sartuko lirateke, besteak beste.

Usabal kiroldegiaren osagarri

Berazubi berritua Usabal kiroldegia-
ren osagarri izango da. Egun, kirol-
degiko bazkide direnek hemendik
aurrera Berazubiko ekipamenduak
ere erabili ahal izango dituzte. Hala,
Berazubin atzotik zabalik dauden
gimnasioa, bi padeleko pista eta
erabilera anitzeko aretoa Usabalgo
bazkideen esku geratuko dira. Gai-
nera, orain arte Berazubik zuen ga-
bezietako bat bete da, instalazio es-
talirik ez izatearena.

Asier Martin Usabal kiroldegia eta

Berazubi berritua,
zabalik

Egoera kaxkarrean zegoen tribuna eraberriturik dago. I. T.

Gimnasioa dagoeneko hasi dira bazkideak erabiltzen. I.T. Padeleko bi pistaz ere gozatu ahalko dute orain Usabalgo bazkideek, Berazubin. I.T.

aurrerantzean Berazubi estadioa
kudeatzen dituen Kirolzer-eko ardu-
radunak azaldutakoaren arabera,
Berazubi «eskaintza osatzera da-
tor», eta bertan mugimendua sor-
tzea da orain helburua. Usabalen
egun ez dauden zerbitzuak eskaini
nahi dituzte bertan: «kirolariei begi-
rako zerbitzuak eman nahi ditugu,
entrenamendu pertsonalizatuak,
esaterako; padel eskola eta txapel-
ketak, eta aurrera begira tenisekoa
ere bai».

Martinen arabera, Berazubi gehi-
tzearekin «Gipuzkoa osoan aurkitu
ez daitekeen kirol zerbitzu eta es-
kaintza du Tolosaldeak. «Kanpotik
etortzen den jendea harrituta gera-
tzen da kiroldegiaren ezaugarriak
gertutik ikustean», dio. Egunero
1.000 erabiltzaile ditu Usabalek,
eta orotara, 9.800 bazkide ditu.

AURREKONTUA

Lehen fasea. 1.011.000 euroko
kostua izan dute lanek.
Proiektua. 2.869.000 euroko au-
rrekontua du proiektu osoak. 

OBRAK

Lehen fasea. Estadiuma ingura-
tzen zuen paretetako bat kendu
dute, eta ibaiaren aldameneko pa-
sabidea berritu. Tribuna, aldagelak
eta gimnasioa berritu dituzte, eta
padeleko bi pista zein areto berri
bat gehitu.
Bigarren fasea. Pilotalekua eta te-
nis zelaia berrituko dira, eta atletis-
mo pistaren zati bat estali.
Hirugarren fasea. Bulegoak eta ta-
berna eraberrituko dituzte.
Laugarren fasea. Urbanizazio la-
nak bere osotasunean bukatuko di-
tuzte.

Datuak

Inaugurazio ekitaldian Tolosako Udaleko zinegotzi guztiak izan ziren, Tolosa CFko kideekin batera. I.T.

AMAIA GOIKOETXEA AZPEITIA

Euskal Herriko zirkuituaren baitan,
Amasan egiten den III. Mendidua-
tloiko lehen postuari dagozkion ga-
raikurrak eskualdean geratu dira:
Luis Mari Urizar billabonatarra izan
zen helmuga zeharkatzen lehena
eta Aitziber Ibarbia zizurkildarra
emakumezkoetan. 

Urizarrek 01:11:22ko denbora
egin zuen, eta atzetik jarraitu zioten
Amasako plazara bidean, Unai Yus
eta Julen Larruzea kirolariek: Uriza-
rrengandik 28 segundora lehena
eta 01:37ra Larruzea. Laugarren
postuan geratu zen Eneko Gurrutxa-
ga amasarra. Bizikleta gainean egin
beharreko jaitsiera malkartsuetan
trebezia erakutsi ondoren. Emaku-

mezkoetan, aldiz, Aitziber Ibarbia
izan da nagusi, 01:38:07ko denbora
eginez: Saioa Olitek eta Laura Pere-
zek osatu zuten podiuma.

11:00etan ekin zitzaion probari,
130 parte hartzailerekin. Eguraldi
grisa bazegoen ere, ateri eutsi zion,
ikusleak hurbil zitezela erraztuz.
3,86 km egin behar izan dituzte ko-

Urizar eta Ibarbia garaile,
Amasako Mendiduatloiean
130 kirolari abiatu
ziren probaren
korrikako eta bizikleta
gaineko hiru
sektoreak egin asmoz

rrika, 17,79 km bizikletan eta 1,62
kmko ibilbidea berriro ere korrika. 
Lehen sektorean Julen Larruzea ibili
zen azkarren, Unai Yusek eta Aitor
Regillagak jarraituta; bigarrenean,
Luis Mari Urizarrek hartu zuen lehen
postua, Unai Yus eta Eneko Gurru-
txaga atzetik zituela. Urizarrek lehen
postuari eutsi zion amaiera arte.

Ibarbia podiumeko lekurik gorenean, Olite eta Perez kirolariekin. IGOR AGIRRE.

ARETO FUTBOLA

BIGARREN B MAILA 

Zortzigarren jardunaldia

Ibarra-Santurtzi- 7-6

Sailkapena

1. Atenea Ikusnet 16p
2. Sala Quinto 16p
3. San Juan 16p
4. Colo Colo 16p
5. Debabarrena 14p
6. Xota 14p
7. Inter Movistar 12p
8. Zierbana 11p
9. Pinseque 11p
10. Ibarra 10p

11. Fuenmayor 7p
12. Santurtzi 7p
13. Siguenza 7p
14. Arnedo 1p
15. Maderas Altoaragon 1p

Hurrengo jardunaldia

Sigenza-Ibarra

HIRUGARREN MAILA 

Zazpigarren jardunaldia

Egintza-Mallabia 2-5
Soloarte-Hirukide 5-3
Laskorain-Uxoa 6-2

Sailkapena

1. Laskorain 16p

2. Bilbo 14p
3. Aurrera Vitoria 13p
4. Durango 12p
5. Mallabia 12p
6. Egintza 12p

7. Elorrio 10p
8. Santurtzi 10p
9. Uxoa 7p
10. Goierri 7p
11. Inter Eder 7p
12. Tolosala Hirukide 6p

13. Buruntza 6p
14. Soloarte 4p
15. Zarautz 2p

Hurrengo jardunaldia

Tolosala Hirukide-Egintza

Inter Eder-Laskorain

FUTBOLA

ERREGIONAL OHOREZKO MAILA 

Touring-Tolosa 1-2

Sailkapena

1. Tolosa 16p

2. Aurrera 15p
3. Hondarribia 15p
4. Berio 14p
5. Anaitasuna 14p
6. Ostadar 14p
7. Real Union 12p
8. Aloña Mendi 12p
9. Bergara 11p
10. Beti Gazte 11p
11. Getariako Keta 10p
12. Vasconia 9p
13. Touring 8p
14. Antzuola 7p

Emaitzak

15. Aretxabaleta 7p
16. Hernani 6p
17. Zarautz 5p
18. Lagun Onak 5p

Hurrengo jardunaldia

Tolosa-Aloña Mendi

EUSKAL LIGA

Seigarren jardunaldia

Beasain-Tolosa 1-1

Sailkapena

1. Mariño 15p
2. Bizkerre 14p
3. Zarautz 13p
4. Eibar 12p
11. Tolosa 4p

Hurrengo jardunaldia

Tolosa-Erandioko

ESKUBALOIA

LEHEN MAILA, C TALDEA

Zazpigarren jardunaldia

Arrasate-Tolosa 29-29

Sailkapena

1. Eibar 14p
2. Arrasate 11p
3. Trapagaran 9p
4. Stadium Casablancas 9p
5. Corrales 8p
6. Tolosa 8p
7. Egia 8p
8. Alcorta 7p
9. Zaragoza 7p
10. Askartza 5p
11. Pulpo 5p
12. Santoña 4p
13. Urdaneta 2p
14. Indupime 1p

Hurrengo jardunaldia

Tolosa-Trapagaran

SASKIBALOIA

LEHENENGO MAILA 

Seigarren jardunaldia

Deustu-Bidebide Take 49-72

Sailkapena

1. Bidebide Take 5-1

2. Biok Zerbitzuak 5-1
3. Leihoak Zarautz 4-2
4. Mondragon Unibertsitatea 4-1
5. Deustu 4-1
6. Valle de Gües 3-3
7. Fundacion 5+11 3-3
8. La Peña Basket 3-3
9. Atletico SnSn 3-2
10. Azkoitia-Azpeitia 2-4
11. Arana araberri 2-4
12. Padura 2-3
13. Tabirako 1-5
14. Goierri 1-4
15. Zizur 0-5

Hurrengo jardunaldia

Bidebide Take taldeak atsedenal-
dia izango du.

I. GARCIA - A. GOIKOETXEA

Eneko Garin billabonatarra nagusi-
tu da Tolosako Larramendi auzoan
antolatu den lehen krosean. 31:13
minutuko denbora nahikoa izan du
10 kilometroetako ibilbidea buru-
tzeko. Atzetik Abderrahim El Qayed
eta Ibon Gonzalez tolosarrak izan
ditu, 31:38 eta 32:31 minutuko
denborekin.

Emakumezkoetan Amaia Arbilla-
ga tolosarra izan da lehena

38:25eko denborarekin, Leire Etxe-
zarretak eta Mari Jose Arretxek po-
diuma osatu dutela. Larramendi au-
zoko lehenak Ibon Gonzalez eta
Maite Luarizayerdi izan dira. 120
heldu izan dira korrika saioan, eta
haurren mailan, 70 izan dira parte
hartu dutenak.

Infantiletan lehenengo hirurak
nesketan Maria Lasa, Izaro Perure-
na eta Maddi Sanchez izan dira; mu-
tiletan Alex Alvarez, Iñaki Beitia eta
Alex Agirre izan dira. Alebin mailari
dagokionez, Maria Martija, Saioa
Jauregi eta Olga Bienzobas izan dira
azkarrenak nesketan, eta mutiletan
Alain Odriozola, Alex Izagirre eta Oier
Goikoetxea. Benjaminetan, Nere
Jauregi izan da azkarrena nesketan
eta mutiletan Ander Seara.

Garin eta Arbillaga,
azkarrenak Larramendin

Tolosako Larramendi
auzoan egindako lehen
krosean, 120 helduk 
eta 70 haurrek hartu 
dute parte

Bengoetxeak Saralegi
garaitu du Atano III.an

AMEZKETA. Lau t’erdiko Txapelketa-
ren  final laurdenetako ligaxkari ekin
zion Oinatz Bengoetxearen eta
Ekaitz Saralegiren arteko norgehia-
gokak. Amezketarrak aurrea hartu
bazuen ere, hiruna tanto egin oste-
an 18ra iritsi zen leitzarra, tarte ho-
rretan Saralegi tantorik egin gabe
atzean utziz. Markagailua 8-22 ge-
ratu zen, Bengoetxea VI.aren alde.

Olaberria seigarren,
Munduko Kopan

IKAZTEGIETA. Pasa den ostiralean
hasi eta igandera bitarte burutu da
Manchesterren Pistako Txirrindula-
ritzako Munduko Kopa. Disziplina
ezberdinak uztartzen dituen om-
nium delako proban, seigarren pos-
tua erdietsi du Leire Olaberria ikaz-
tegiarrak. 34 puntu egin zituen es-
kualdekoak, Laura Trott britainiarra
gailendu den modalitean.

Tolosako neskek,
emaitza onak

TOLOSA. Asteburu honetan Tolosa
CFko emakumeek jokatutako 5 fut-
bol partidetatik 4 irabazi dituzte eta
bat berdindu: Euskal Ligan, Beasain
1-Tolosa 1; Jubeniletan, Lazkao 2-
Tolosa 3; Kadeteetan, Intxaurdi 1-
Tolosa 4; Infantiletan, Tolosa A 7-Or-
dizia 2 eta Tolosa B 4-Lazkao 2.

10 kilometrotako ibilbidea burutu zuten parte hartzaileek. IMANOL GARCIA LANDA.



Bedaion erretirodunak
izan dira protagonista,
eta jubenil mailako
pilota partidekin
ospatu dute eguna 

NAIARA ROLDAN DE ARANGUIZ

Bigarren urtez ekin zioten larunba-
tean Ibarrako auzotarrek Azkue Egu-
naren ospakizunari. Bertako bizila-
gunek auzolanean prestatutako egi-
taraua ospatu zuten: diana,
merkatu txikia, haur jolasak... Egu-
neko ekitaldi jendetsuena bazkaria
izan zen, guztira 180 bildu ziren au-
zolanean antolatuta: “guztiek, gaz-
tetxoenentik hasi eta helduetara la-
gundu baitute”. Ondoren, musika-
ren txanda iritsi zen: Xantos
kitarrarekin eta Belarmiñak taldea. 

Bedaion bestalde, Artubi kultur
elkarteak antolatuta, Jubilatu egu-
na izan zen. Meza eta hamaiketako-
aren ostean, jubenil mailako pelota
partiduen lehia ikusgai izan zen
frontoian. Altuna eta Erasunen bu-
ruz burukoan Erasun garaile suerta-
tu zen 22-18 emaitzarekin. Beloki-
Artega eta Labaka-Aburuza parti-
dua lehiatzen ari zela, Beloki
lesionatu eta partidua bertan behe-
ra gelditu behar izan zen. 

Festa giroan ospatu dute 
II. Azkue Eguna Ibarran

Tolosaldea

Buruz buru eta bikoteka aritu dira gazteak Bedaioko erretirodunen egunean. ATARIA

Azkueko ospakizunetan haur jolasak izan dira, auzoan egindako jokoekin. I.T.

II. Azkue Eguneko bazkariak 180 pertsona bildu ditu. IÑIGO TERRADILLOS

ERREDAKZIOA

Igande goizean abiatu zen 46 urte-
ko gizonezko billabonatarra mendi-
ra eta atzo etxera itzuli ez zenez se-
nideek desagerpenaren berri eman
zioten Ertzaintzari.  

Senide, lagun, Montezkueko bizi-
lagun, Ertzaintza, DYA eta Gurutze
Gorriko kideak Tolosatik Urkizura
doan bide inguruan ibili ziren atzo,
igandean desagertu zen billabona-
tarraren bila. Urkizu gaina, beheko
magala eta inguruak mihatu zituz-
ten, desagertutako gizonaren autoa

Montezkue auzoko azken baserria-
ren inguruan aurkitu baitzuten, hain
zuzen ere, Urkizura doan mendi bi-
dearen hasieran. Autoa aurkitu eta
gero, Ertzaintzaren erreskateko sai-
lari eman zioten abisua. Bilaketa au-
rrera eramaterakoan behe lainoa
eta euria nagusi ziren Hernio ingu-
ruan eta erredakzioa ixterakoan ez
zen desagertuaren berririk.

Bilaketan laguntzeko deialdia

Gaurko egunean bilaketarekin ja-
rraitu asmoz senideek herritarrei la-
guntza eskatu diete. Hitzordua goi-
zeko 08:30ean jarri dute. Bilaketan
lagundu nahi dutenak, Urkizura
doan mendi bidea hasten den leku-
ra azaldu beharko dira, hau da, San
Esteban auzotik Montezkuen gora
eginaz, azken baserriaren ondora,
hain zuzen ere.

46 urteko
billabonatarra
desagertu da
Gizonezko billabonatar
desagertuaren bila
jarraituko dute, gaur,
Tolosako Montezkue 
eta Urkizu auzoetan

Ertzaintza, DYA eta Gurutze Gorria desagertutakoaren bila. A. I.

ERREDAKZIOA  TOLOSA

Igande goizeko 04:40ean Tolosako
Rondilla kalean bi talderen arteko
liskarren ondorioz, 30 urteko gizo-
nezko batek labankada lepoan jaso
eta larri zauriturik eraman behar

izan zuten Donostiako Ospitalera,
Er tzaintzak jakinarazi duen
moduan.  

Ertzaintzak, TOLOSALDEKO ATARIAri
argitu dionez, labankada burutu
zuen erasotzailea dagoeneko iden-
tifikatu dute. 

Rondilla kalean gizonezko
batek labankada jaso du

Agenda

DEIALDIAK

ADUNA. Adunako Udala hilaren
11ean hondakinen bilketa berria-
rekin hasiko da. Hori dela eta,
azalpenak eman eta materiala
doan banatzeko, gaur, 09:30etik
14:00etara udaletxeko pleno are-
toan izango da aukera. 
ADUNA. Adunako Udalak, Plan es-
trategikoaren 2014ko ekintzen
proposamena egiteko batzarra
egingo du, gaur, 19:00etan, Herri
eskolan.
ALEGIA. Udazken Kulturalaren

Berastegi eta Amasa,
azokako postuez apainduta

ENERITZ MAIZ  

Azken asteetan bezala, eskualdean
azokez gozatzeko aukera izan da.
Kasu honetan, Amasaren eta Beras-
tegiren txanda izan da. Biak ala biak
jendetsuak izan dira. 

Amasan, San Martin jaiei aurrea
hartu eta festa giroan murgiltzen
hasteko hileko lehen eguna azoka
egiteko baliatu zuten. Pilotalekua
bete postu egon zen, eta jende asko
gerturatu zen Amasako frontoira.
Mota askotako postuak izan ziren:
janaria, bitxiak, eskulanak, arropa... 

Bi egun geroago, Berastegi herria
ere azokako postuek apaindu zuten,
kultur asteari amaiera emanez. Ber-
tan, postuez gain, hainbat lehiaketa
izan ziren eta sariak ere banatu zi-
tuzten. Hasteko, Baserriko Produk-
tuen posturik onena Luis Saizarrena
izan zen. Posturik onenaren saria,
berriz, 6.mailako ikasleentzat izan
zen. Ardi, Ahari eta Bildots onenen
kasuan, Iker Ugartemendiak esku-
ratu zuen saria. Arroz esne lehiake-
tako lehen postua Kontxi Saizarren-
tzat izan zen, eta jarraian, Mari Jose
Saizar eta Inma Artola sailkatu zi-
ren. 

Baratza lehiaketako lehen saria,
Maria Luisa Etxeberriarentzat izan
zen, eta atzetik sailkatu ziren Mikel
Garmendia eta Oier Intxaurrondo.
Gazta onenaren lehiaketan, berriz,

Santu guztien eguna
baliatu dute amasarrek
azoka egiteko; Berastegin
azoka baliatuz hainbat
lehiaketa egin dituzte   

Koro Artolak eskuratu zuen sari na-
gusia. Bigarrena, Hipolita Lasarte,
hirugarrena, Arantxa Garaiburu, lau-
garrena Maria Anjeles Ugartemen-
dia eta bosgarrena, Joxepa Irisarri.

Bestetik, Argazki lehiaketa analo-
gikoko eta digitaleko sariak ere ba-
natu zituzten. Analogikoan aterata-
koek begirada izan zuten gaia. Le-
hen saria, Leire Labayenek lortu du,

eta Idoia Labayen eta Inhar Esnao-
lak eskuratu dituzte hurrengo sa-
riak. 

Argazki digitalekoen kasuan, kon-
trastea izan zuten gaia, eta irabaz-
lea Eneritz Lasarteren argazkia
suertatu zen. Nahia Esnaolarena
eta Uxue Lasarteren argazkiak izan
ziren beste sarituak. 
• ataria@ataria.info•

Amasako azoka eguna arrakastatsua izan zen. I. G. L.

Berastegiko pilotalekua era askotako postuez bete zen. IGOR AGIRRE

Zorion Agurrak

Zorionak!
Aiert Baraibar Goñi (Areso)

Larunbatean urte bat, jarraitu zure irri-
barre horrekin. Muxu handi bat 
Berrobiko aiton-amonen partez.

barruan, Oihulari Klown ipuin konta-
keta izango da, liburutegian,
17:00etatik aurrera.


